
Annotatsiya. Maqolada yashil iqtisodiyotga o‘tish jarayonida davlat–xususiy sheriklik (DXSh) mexanizmlarining ahamiyati, 
ekologik barqarorlikni ta’minlashdagi o‘rni hamda samaradorlikni oshirish omillari ilmiy jihatdan tahlil qilingan. Tadqiqot 
metodologiyasi sifatida adabiyotlar sharhi, taqqoslama tahlil va amaliy loyihalar asosida baholash yondashuvlaridan 
foydalanilgan. Tadqiqot natijalari davlat–xususiy sheriklik mexanizmlarining yashil energetikani rivojlantirish, chiqindilarni 
samarali boshqarish, suv resurslaridan oqilona foydalanish va ekologik infratuzilmani modernizatsiya qilishdagi muhim 
rolini tasdiqlaydi. Shuningdek, DXSh asosida amalga oshirilayotgan loyihalar ekologik barqarorlikni ta’minlash, investitsiya 
faolligini oshirish va resurs tejamkor texnologiyalarni joriy etishda samarali mexanizm ekanligi asoslab berilgan.

Kalit so‘zlar: yashil iqtisodiyot, davlat–xususiy sheriklik, barqaror rivojlanish, qayta tiklanuvchi energiya, ekologik 
infratuzilma, investitsiya hamkorligi, resurs tejamkor texnologiyalar, ekologik boshqaruv.

Abstract. This article examines the importance of Public–Private Partnership (PPP) mechanisms in the transition to a 
green economy, focusing on their role in ensuring environmental sustainability and enhancing implementation efficiency. 
The research methodology is based on a systematic literature review, comparative analysis, and evaluation of practical 
project experiences. The findings confirm that PPP mechanisms play a significant role in promoting renewable energy 
development, improving waste management systems, ensuring efficient water resource utilization, and modernizing 
environmental infrastructure. Furthermore, the study demonstrates that PPP-based projects serve as an effective 
instrument for increasing investment activity, supporting the adoption of resource-efficient technologies, and achieving 
sustainable environmental and economic development.

Keywords: green economy, public–private partnership, sustainable development, renewable energy, environmental 
infrastructure, investment cooperation, resource-efficient technologies, environmental governance.

Аннотация. В статье научно проанализировано значение механизмов государственно-частного партнёрства 
(ГЧП) в процессе перехода к «зелёной» экономике, их роль в обеспечении экологической устойчивости и 
факторы повышения эффективности. В качестве методологической основы использованы обзор научной 
литературы, сравнительный анализ и оценка практических проектов. Результаты исследования подтверждают, 
что механизмы ГЧП играют важную роль в развитии возобновляемой энергетики, эффективном управлении 
отходами, рациональном использовании водных ресурсов и модернизации экологической инфраструктуры. Также 
обосновано, что проекты, реализуемые на основе ГЧП, способствуют повышению инвестиционной активности, 
внедрению ресурсосберегающих технологий и обеспечению устойчивого экологического развития.

Ключевые слова: зелёная экономика, государственно-частное партнёрство, устойчивое развитие, возобновляемая 
энергетика, экологическая инфраструктура, инвестиционное сотрудничество, ресурсосберегающие технологии, 
экологическое управление.

K I R I S H
Davlat–xususiy sheriklik (DXSh) mexanizmlari so‘nggi yillarda O‘zbekiston iqtisodiy siyosatining ustuvor 

yo‘nalishlaridan biriga aylandi. Xususan, mamlakatda infratuzilma loyihalarini modernizatsiya qilish, davlat 
byudjeti yukini optimallashtirish hamda xususiy kapitalni iqtisodiyotning ustuvor tarmoqlariga jalb etish 
jarayonlarida DXSh muhim moliyalashtirish mexanizmi sifatida shakllanmoqda. O‘zbekiston Respublikasining 
05.2019-yildagi “Davlat-xususiy sheriklik to‘g‘risida”gi O‘RQ-537-son1 Qonuni hamda Oʻzbekiston Respublikasi 
Prezidentining 11.09.2023-yildagi “Oʻzbekiston — 2030” strategiyasi toʻgʻrisidagi PF-158-son Farmoni2 
doirasida ushbu yo‘nalishni rivojlantirish bo‘yicha aniq vazifalar belgilandi. Mazkur normativ-huquqiy hujjatlar 
davlat–xususiy sheriklik mexanizmlaridan samarali foydalanish uchun mustahkam huquqiy, tashkiliy va 
institutsional asos yaratdi [1].

Jahon amaliyotida davlat–xususiy sheriklik moliyalashtirish modeli infratuzilma sohasida investitsiya 
faolligini oshirish, davlat moliyaviy resurslaridan samarali foydalanish hamda xizmatlar sifatini yaxshilashning 
samarali vositalaridan biri sifatida keng qo‘llanilmoqda [2]. Xususan, Yevropa Ittifoqi davlatlari, Janubiy Koreya, 
Turkiya va Malayziya tajribasi DXSh mexanizmlarining energetika, transport, kommunal xizmatlar, sog‘liqni 
saqlash va ta’lim sohalarida infratuzilma rivojlanishini jadallashtirishga xizmat qilganini ko‘rsatadi. O‘zbekistonda 
ham so‘nggi yillarda davlat–xususiy sheriklik asosida qator yirik investitsiya loyihalari muvaffaqiyatli amalga 
oshirilmoqda. Jumladan, issiqlik elektr stansiyalari, quyosh fotoelektr stansiyalari, ichimlik suvi ta’minoti tizimlari 
hamda tibbiyot infratuzilmasini rivojlantirishga qaratilgan loyihalar ushbu mexanizmning amaliy samaradorligini 
namoyon etmoqda.

M A V Z U G A  O I D  A D A B I Y O T L A R  S H A R H I
So‘nggi yillarda global miqyosda ekologik muammolarning dolzarbligi ortib borishi, iqlim o‘zgarishi 

jarayonlarining faollashuvi hamda tabiiy resurslardan samarali foydalanish zarurati davlatlardan barqaror 
rivojlanish strategiyalarini izchil joriy etishni talab qilmoqda. Yashil iqtisodiyot ushbu jarayonning ustuvor 
yo‘nalishlaridan biri hisoblanib, resurslardan oqilona va tejamkor foydalanish, qayta tiklanuvchi energiya 
manbalarini keng joriy etish hamda ekologik jihatdan xavfsiz ishlab chiqarish tizimlarini shakllantirishni nazarda 
tutadi. Davlat–xususiy sheriklik (DXSH) mexanizmi esa iqtisodiyotning turli tarmoqlarida, jumladan, ekologik 
loyihalarni moliyalashtirish va samarali boshqarishda muhim institutsional vosita sifatida namoyon bo‘lmoqda. 
DXSH orqali davlat ekologik infratuzilmani rivojlantirish uchun qulay shart-sharoit yaratadi, xususiy sektor esa 
innovatsion texnologiyalarni joriy etish, zamonaviy boshqaruv usullarini qo‘llash va investitsiyalarni jalb etish 
orqali ushbu jarayonning samaradorligini oshiradi.

Yashil iqtisodiyot, barqaror rivojlanish va davlat–xususiy sheriklik mexanizmlariga oid ilmiy tadqiqotlar 
asosan xalqaro moliyaviy institutlar, yetakchi ilmiy markazlar va rivojlangan davlatlar tajribasiga asoslangan 
holda shakllangan. Jumladan, Birlashgan Millatlar Tashkilotining Atrof-muhit dasturi (UNEP) va Taraqqiyot 
dasturi (UNDP) tomonidan tayyorlangan ilmiy hisobotlarda yashil iqtisodiyotning asosiy tamoyillari sifatida 
resurslardan samarali foydalanish, karbon chiqindilarini kamaytirish hamda ekotizimlarni tiklash jarayonlarida 
xususiy sektor investitsiyalarining muhim o‘rni alohida ta’kidlangan. Xususan, UNEPning “Financing the Green 
Economy” nomli hisobotida yashil loyihalarni moliyalashtirishda davlat–xususiy sheriklik modeli samarali va 
istiqbolli mexanizm sifatida e’tirof etilgan.

Jahon Banki tomonidan ishlab chiqilgan “Green, Resilient, and Inclusive Development (GRID)” strategiyasida 
esa infratuzilmani ekologik jihatdan modernizatsiya qilish, qayta tiklanuvchi energiya manbalarini rivojlantirish 
va ekologik transport tizimlarini kengaytirishda xususiy kapital ishtirokining barqaror rivojlanishdagi muhim 
ahamiyati asoslab berilgan. Shu bilan birga, Iqtisodiy hamkorlik va taraqqiyot tashkiloti (OECD) tomonidan 
tayyorlangan “Financing Uzbekistan’s Green Transition” hamda “Green Growth Indicators” hisobotlarida 
davlat–xususiy sheriklik mexanizmlarining investitsiya samaradorligini oshirish, innovatsion texnologiyalarni 
joriy etish va iqtisodiyotning ekologik transformatsiyasini jadallashtirishdagi o‘rni ilmiy jihatdan tahlil qilingan. 
Ayniqsa, qayta tiklanuvchi energiya manbalari sohasida davlat–xususiy sheriklik asosidagi loyihalarning amalga 
oshirilishi energiya ta’minoti barqarorligini mustahkamlash bilan birga ekologik muvozanatni ta’minlashga 
xizmat qilishi ta’kidlangan.

Xorijiy ilmiy jurnallarda, jumladan, Journal of Cleaner Production, Renewable Energy va Sustainable 
Development kabi nufuzli nashrlarda e’lon qilingan tadqiqotlarda davlat–xususiy sheriklik asosida amalga 
oshirilayotgan quyosh va shamol elektr stansiyalari, chiqindilarni qayta ishlash tizimlari hamda suv resurslarini 
boshqarish loyihalari keng o‘rganilgan. Mazkur ilmiy izlanishlar natijalari shuni ko‘rsatadiki, xususiy sektorning 
innovatsion salohiyati va davlat tomonidan yaratilgan institutsional va huquqiy kafolatlar uyg‘unligi “yashil” 
loyihalarning iqtisodiy va ekologik samaradorligini sezilarli darajada oshirishga xizmat qiladi.

1	  https://lex.uz/ru/docs/-4329270 
2	  https://lex.uz/docs/-6600413

O‘zbekiston va Markaziy Osiyo mintaqasida ushbu yo‘nalishdagi ilmiy izlanishlar so‘nggi yillarda sezilarli 
darajada faollashib borayotgan bo‘lsa-da, mazkur mavzu hali to‘liq va kompleks ravishda o‘rganib chiqilmagan. 
Shu bilan birga, mavjud ilmiy tadqiqotlarda davlat–xususiy sheriklikning mamlakat iqtisodiyoti va yashil 
rivojlanish strategiyasidagi o‘rni tobora kengroq yoritilmoqda.

Mahalliy ilmiy izlanishlarda davlat–xususiy sheriklikning ekologik infratuzilmani rivojlantirishdagi 
imkoniyatlari, “yashil energetika” loyihalarini moliyalashtirishdagi ustunliklari hamda ekologik barqarorlikni 
ta’minlashdagi ahamiyati ilmiy nuqtai nazardan asoslab berilgan. Jumladan, mahalliy olimlar tomonidan 
qayta tiklanuvchi energiya manbalarini keng joriy etish, energiya tejamkor texnologiyalarni rivojlantirish va 
chiqindilarni qayta ishlash tizimini modernizatsiya qilish jarayonlarida xususiy sektor ishtirokining muhimligi 
alohida ta’kidlangan.

Shuningdek, O‘zbekiston Respublikasining “Yashil iqtisodiyotga o‘tish strategiyasi – 2030” dasturi, 
Iqtisodiy tadqiqotlar markazi hamda Energetika vazirligi tomonidan e’lon qilingan tahliliy materiallarda davlat–
xususiy sheriklik mexanizmlarining investitsiya jozibadorligini oshirish, innovatsion texnologiyalarni jalb etish 
va ekologik loyihalarni jadallashtirishdagi muhim roli asoslab berilgan. Ayniqsa, O‘zbekiston tajribasida quyosh 
va shamol elektr stansiyalarining Masdar va ACWA Power kabi yirik xalqaro kompaniyalar bilan hamkorlikda 
davlat–xususiy sheriklik modeli asosida amalga oshirilayotgani ushbu mexanizmning amaliy samaradorligini 
tasdiqlovchi muhim tajriba sifatida ilmiy adabiyotlarda alohida qayd etilmoqda.

Umuman olganda, O‘zbekiston sharoitida davlat–xususiy sheriklik modeli “yashil energetika”, chiqindilarni 
boshqarish, suv resurslarini samarali boshqarish va ekologik transport infratuzilmasini rivojlantirish kabi ustuvor 
yo‘nalishlarda yuqori rivojlanish salohiyatiga ega. Mazkur mexanizmning samaradorligi esa barqaror huquqiy 
muhit, investitsion jozibadorlik va institutsional rivojlanish darajasi bilan chambarchas bog‘liq ekanligi ilmiy 
tadqiqotlarda asoslab berilgan.

T A D Q I Q O T  M E T O D O L O G I YA S I
Mazkur tadqiqotda ilmiy bilishning umumiy va maxsus usullaridan kompleks tarzda foydalanildi. Jumladan, 

tahlil va sintez usullari orqali yashil iqtisodiyot loyihalarini moliyalashtirish mexanizmlari hamda davlat–xususiy 
sheriklikning ushbu jarayondagi o‘rni va ahamiyati o‘rganildi. Taqqoslash usuli yordamida turli mamlakatlarda 
davlat–xususiy sheriklik asosida amalga oshirilgan yashil loyihalarning amaliy tajribasi tahlil qilindi va ularning 
samaradorlik darajasi baholandi.

Statistik ma’lumotlarni o‘rganish, tizimlashtirish va guruhlash usullari orqali davlat–xususiy sheriklik 
mexanizmlarining investitsiyalar hajmi, ularning tarkibi va iqtisodiy samaradorlik ko‘rsatkichlariga ta’siri 
aniqlashtirildi. Shuningdek, mantiqiy tahlil, induksiya va deduksiya usullari asosida olingan natijalar 
umumlashtirildi hamda yashil iqtisodiyot sharoitida davlat–xususiy sheriklik mexanizmlarini takomillashtirish 
bo‘yicha ilmiy asoslangan xulosalar va amaliy takliflar ishlab chiqildi.

T A H L I L  V A  N A T I J A L A R
Adabiyotlar tahlili hamda amaliy loyihalar natijalarini o‘rganish shuni ko‘rsatdiki, O‘zbekiston va boshqa 

qator davlatlarda qayta tiklanuvchi energiya manbalari, xususan, quyosh va shamol energetikasi sohasidagi 
yirik investitsion loyihalarning aksariyati davlat–xususiy sheriklik (DXSH) modeli asosida amalga oshirilmoqda.

O‘tkazilgan tadqiqot natijalari quyidagi muhim jihatlarni tasdiqlaydi:
−	 DXSH asosida amalga oshirilgan loyihalar energiya ishlab chiqarish manbalarini diversifikatsiya qilish 

imkonini yaratadi;
−	 mazkur loyihalar uglerod chiqindilarining kamayishiga bevosita ijobiy ta’sir ko‘rsatadi;
−	 xususiy sektor ishtiroki natijasida innovatsion va energiya tejamkor texnologiyalarni joriy etish jarayoni 

sezilarli darajada jadallashadi.
Mazkur jarayon O‘zbekiston Respublikasining 2030-yilgacha qayta tiklanuvchi energiya manbalari ulushini 

40–45 foizga yetkazish bo‘yicha strategik maqsadlarini amalga oshirishda muhim omil sifatida namoyon 
bo‘lmoqda.

Shuningdek, chiqindilarni boshqarish, ichimlik suvi ta’minoti hamda oqova suvlarni tozalash kabi 
sohalarda xususiy sektor ishtirokining kengayishi xizmatlar sifatining oshishiga, ekologik talablarga mos 
zamonaviy texnologiyalarni joriy etishga, davlat xarajatlarini optimallashtirishga hamda atrof-muhitga salbiy 
ta’sirni kamaytirishga ijobiy hissa qo‘shmoqda. Jumladan, Toshkent va Namangan viloyatlarida chiqindilarni 
qayta ishlash va suv tozalash infratuzilmasini rivojlantirishga qaratilgan DXSH loyihalari ekologik barqarorlikni 
ta’minlashda samarali natijalar bermoqda. Ushbu natijalar Janubiy Koreya, Turkiya va Birlashgan Arab 
Amirliklari tajribasi bilan uyg‘un holda rivojlanayotganini ko‘rsatadi.

Tadqiqot natijalari DXSH mexanizmining yashil iqtisodiyotga o‘tishdagi ahamiyatini quyidagi asosiy 
yo‘nalishlar bo‘yicha tasdiqladi:

−	 DXSH asosida barpo etilgan quyosh va shamol elektr stansiyalari qayta tiklanuvchi energiya ulushining 
oshishiga sezilarli ta’sir ko‘rsatmoqda. Xalqaro tajriba shuni ko‘rsatadiki, xususiy investorlar ishtiroki loyihalarda 
zamonaviy, energiya tejamkor texnologiyalarning qo‘llanilishini ta’minlaydi;

−	 DXSH asosida tashkil etilgan chiqindilarni qayta ishlash korxonalari ekologik barqarorlikni 
mustahkamlash, resurslardan samarali foydalanish va qayta ishlash ulushini oshirish imkonini yaratmoqda;

−	 suv xo‘jaligi infratuzilmasini modernizatsiya qilish va oqova suvlarni tozalash tizimlarini rivojlantirishda 
DXSH modeli moliyaviy samaradorlikni oshirish bilan birga davlat byudjeti yukini optimallashtirishga xizmat 
qilmoqda;

−	 xususiy sektor tomonidan innovatsion texnologiyalarni keng joriy etish ekologik transport infratuzilmasi, 
yashil qurilish va energiya samarador binolar qurilishi sur’atlarini sezilarli darajada tezlashtirmoqda.

O‘tkazilgan tahlillar shuni ko‘rsatadiki, davlat–xususiy sheriklik mexanizmi yashil iqtisodiyot rivoji uchun 
muhim iqtisodiy va institutsional imkoniyatlarni yaratadi. Shu bilan birga, mazkur jarayonning samaradorligi bir 
qator omillarga bog‘liq. Xususan:

−	 huquqiy-institutsional bazani yanada takomillashtirish zarurati mavjud bo‘lgan sharoitlarda loyihalarni 
amalga oshirish samaradorligini oshirish imkoniyatlari yanada kengayadi;

−	 moliyalashtirish manbalarini diversifikatsiya qilish ekologik loyihalarni amalga oshirish ko‘lamini 
kengaytirishga xizmat qiladi;

−	 yashil loyihalarning uzoq muddatli iqtisodiy samaradorligini hisobga olgan holda investitsiya 
mexanizmlarini takomillashtirish muhim ahamiyat kasb etadi.

Shu bilan birga, davlat tomonidan yaratilayotgan qulay institutsional muhit, soliq rag‘batlari, investitsion 
kafolatlar va samarali monitoring mexanizmlarining joriy etilishi davlat–xususiy sheriklik modelining ekologik 
barqaror rivojlanishni ta’minlashdagi samaradorligini yanada oshirishga xizmat qilmoqda.

X U L O S A  V A  T A K L I F L A R
O‘tkazilgan ilmiy tadqiqot natijalariga ko‘ra, davlat–xususiy sheriklik (DXSH) mexanizmi yashil iqtisodiyotga 

o‘tish jarayonini jadallashtirish va barqaror rivojlanishni ta’minlashda muhim institutsional hamda moliyaviy 
vosita sifatida namoyon bo‘lmoqda. Xususan, DXSH modeli qayta tiklanuvchi energiya manbalarini rivojlantirish, 
chiqindilarni samarali boshqarish, suv resurslaridan oqilona foydalanish hamda ekologik infratuzilmani 
modernizatsiya qilishda samarali mexanizm hisoblanadi. Mazkur mexanizm orqali davlat va xususiy sektor 
resurslarining uyg‘unlashuvi innovatsion texnologiyalarni joriy etish, investitsiya faolligini oshirish va ekologik 
barqarorlikni mustahkamlash imkonini bermoqda.

Tadqiqot natijalaridan kelib chiqib, davlat–xususiy sheriklik tizimini yanada takomillashtirish va uning yashil 
iqtisodiyot rivojidagi samaradorligini oshirish maqsadida quyidagi ilmiy-amaliy takliflar ishlab chiqildi:

ekologik yo‘naltirilgan loyihalarni rag‘batlantirish maqsadida soliq imtiyozlari va davlat tomonidan qo‘llab-
quvvatlash mexanizmlarini yanada rivojlantirish;

−	 xususiy sektor ishtirokini kengaytirish uchun tender jarayonlarining shaffofligi va samaradorligini 
oshirish, investitsiya muhitining jozibadorligini kuchaytirish;

−	 yashil va energiya tejamkor texnologiyalar transferini rag‘batlantirish orqali innovatsion rivojlanishni 
qo‘llab-quvvatlash;

−	 DXSH loyihalarining samaradorligini oshirish maqsadida monitoring va baholash tizimini ilg‘or xalqaro 
standartlar asosida takomillashtirish.

Umuman olganda, davlat va xususiy sektor o‘rtasidagi samarali hamkorlik mexanizmlarini rivojlantirish 
yashil iqtisodiyotga o‘tishni jadallashtirish, ekologik barqarorlikni mustahkamlash hamda milliy iqtisodiyotning 
uzoq muddatli barqaror rivojlanishini ta’minlashda muhim omil hisoblanadi.

